
BOSNA I HERCEGOVINA

FEDERACIJA BOSNE I HERCEGOVINE

VRHOVNI SUD 

FEDERACIJE BOSNE I HERCEGOVINE

Broj: 01 0 U 011532 18 Uvp 2
Sarajevo, 26.03.2021. godine
Vrhovni sud Federacije Bosne i Hercegovine u Sarajevu, u vijeću za upravne sporove sastavljenom od sudija Ajanović-Selimović Amele, kao predsjednika vijeća, Babić Stanković Aleksandre i Mahić-Samardžić Amele, kao članova vijeća, te Pita Minele, kao zapisničara, u upravnom sporu tužitelja S. - L. d.o.o. V. K. iz V. K., ulica ... broj ..., zastupanog po punomoćniku K. M., advokatu iz C., ulica ... bb, protiv akta broj: 03-15-465/15 B.D. od 17.06.2016.godine tuženog ministarstvo..., u upravnoj stvari podnošenja porezne prijave za komunalnu taksu na istaknutu firmu, odlučujući o zahtjevu tužitelja za vanredno preispitivanje sudske odluke, podnesenom protiv presude Kantonalnog suda u Bihaću, broj: 01 0 U 011532 16 U od 23.05.2018. godine, na nejavnoj sjednici održanoj dana 26.03.2021. godine, donio je
R  J  E  Š  E  N  J  E

Zahtjev za vanredno preispitivanje sudske odluke se odbacuje.

O b r a z l o ž e n j e

Presudom Kantonalnog suda u Bihaću, broj: 01 0 U 011532 16 U od 23.05.2018. godine odbijena je, kao neosnovana, tužiteljeva tužba podnesena protiv osporenog rješenja tuženog, broj i datum navedeni u uvodu ovog rješenja, kojim je, kao neosnovana, odbijena njegova žalba izjavljena protiv izmijenjene prijave komunalne takse podnesene u ime poreznog obveznika uprave.., broj: 13-1/6-15-3-1922/15 od 11.02.2015. godine.

Protiv pobijane presude prvostepenog suda tužitelj je podnio zahtjev za vanredno preispitivanje sudske odluke iz razloga pobliže navedenih u zahtjevu, te predložio da se isti uvaži.

U odgovoru na zahtjev za vanredno preispitivanje sudske odluke tuženi je, po punomoćniku, predložio da se isti kao neosnovan odbije.

Ovaj Sud je prethodno ispitao da li postoje procesno-pravne pretpostavke za podnošenje zahtjeva za vanredno preispitivanje sudske odluke i njegovo meritorno rješavanje, pa je našao da iste ne postoje iz slijedećih razloga :

Prema odredbi člana 42. stav 2. Zakona o upravnim sporovima ("Službene novine Federacije Bosne i Hercegovine", broj: 9/05) zahtjev za vanredno preispitivanje sudske odluke se može podnijeti u roku od 30 dana od dana dostavljanja stranci sudske odluke protiv koje se podnosi zahtjev, a odredbom člana 44. stav 1. istog Zakona je propisano da će nedozvoljen ili neblagovremen zahtjev iz člana 41. tog Zakona, ili zahtjev koji je podnijelo neovlašteno lice, nadležni sud odbaciti rješenjem. 

U konkretnoj stvari navedena presuda prvostepenog suda, koja se pobija podnesenim zahtjevom, dostavljena je tužitelju dana 26.05.2018. godine, a što proizilazi iz uredno potpisane povratnice koja se nalazi u spisu predmeta, a  zahtjev za vanredno preispitivanje pobijane presude predate je na PTT službu dana 26.06.2018. godine, pa je isti neblagovremen, jer je podnesen nakon isteka zakonskog roka za njegovo podnošenje, budući je posljednji dan roka za podnošenje zahtjeva za vanredno preispitivanje bio 25.06.2018. godine.

Imajući u vidu izneseno ovaj Sud je, primjenom odredbe člana 44. stav 1. Zakona o upravnim sporovima, odbacio zahtjev za vanredno preispitivanje sudske odluke kao neblagovremen.  

 Zapisničar



                     Predsjednik vijeća

                   Pita Minela, s.r.


          Ajanović-Selimović Amela, s.r.

